Lesi-strategiir – 
hvat kann eg gera fyri at skilja ein tekst?

1. Fyrst spyrji eg meg, hvat hetta er fyri tekstaslag? (um man veit, hvat tekstaslagið er, t.d. blaðgrein, dagbók, stuttsøga ella yrking, so veit man, hvat man kann vænta sær, og er man betur førur fyri at skilja tekstin)

2. So byrji eg at lesa og steðgi á av og á og spyrji meg sjálvan innantanna, hvat tað var, eg fekk at vita! (hetta er fyri at hugsa um sína egnu lesing og verða ein aktivur lesari)

3. Um eg ikki skilji okkurt, eitt orð ella ein setning, so steðgi eg á og royni at finna útav tí?
· Eg kann leita eftir týdninginum av orðinum á Sprotin.fo
· Eg kann spyrja tey, sum eru í nánd - lærara, foreldur, systkin, vinir.
· Ella eg kann royna at gita í mun til innihaldið (Eitt kvalifiserað git í mun til kontekst)

4. So lesi eg víðari og royni allatíðina, meðan eg lesi, at steðga á av og á og spyrja meg sjálvan, um eg nú veit, hvat teksturin snýr seg um, um eg skilji tað, sum stendur í tekstinum. Um ikki, so má eg fara aftur til stig 3 og royna at finna orsøkina til, hví eg ikki skilji tekstin. 

5. Til seinast, tá allur teksturin er lisin, kann eg spyrja meg sjálvan, hvat hesin teksturin snúði seg um, um mær dámdi hann, hvat var gott, áhugavert, nýtt o.s.fr.

6. Um hetta er ein tekstur, ið skal viðgerðast, er gott at lesa við blýanti í hond og strika undir lyklaorð og/ella skriva notatir á pappír. 

7. Og so er tað soleiðis, at jú meira eg lesi, meira flótandi og skjótari verður lesingin, fleiri orð dugi eg at lesa (automatiskt) og skilja, meira kann eg luttaka í t.d. undirvísingini, kjaki og stuttligari verður tað. 


“Tann, ið lesur, livir túsund lív, áðrenn hann doyr.
Tann, ið aldri lesur, livir bert eitt!”
George R.R. Martin

